
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫০
বুয়রদিগের উৎপত্তি।



যাহাতে ঐ স্থান রক্ষা করিতে পারেন, তাহাতে বিশেষরূপে যত্নবান্ হন; কিন্তু হলণ্ড হইতে আদেশ পাইয়া, অনিচ্ছা সত্ত্বেও, তাঁহার উত্তম উত্তম সৈন্যগণকে বটেভিয়ায় পাঠাইতে হয়। সুতরাং তিনি বাধ্য হইয়া, হটেণ্টট্দিগের মধ্য হইতে কতকগুলি লোক বাছিয়া লইয়া, তাহাদিগকে সৈন্যশ্রেণীভুক্ত করিয়া লন।

 ইউরোপে ডচ্দিগের সহিত বিবাদ-সূত্রে, ইংরাজগণ যে পুনরায় দক্ষিণ আফ্রিকা অধিকার করিবার চেষ্টা করিবেন, এ কথা সকলেই ভাবিয়াছিলেন। সকুলে যাহা অনুমান করিয়াছিলেন, ১৮০৫ খৃষ্টাব্দে, কার্যেও তাহা পরিণত হইয়াছিল। সেই সময় সংবাদ আসিল যে, ইংরাজগণ দক্ষিণ আফ্রিকার বিরুদ্ধে পুনরায় যুদ্ধযাত্রা করিয়াছেন। এই সংবাদ অবগত হইয়া, ডচ্শাসনকর্ত্তা বুয়রদিগকে সাহায্যার্থ আহ্বান করিলেন। সেই সময় রৌদ্রের এতই প্রাদুর্ভাব ছিল, যে, দিবাভাগে কেহই কোন স্থানে গমনাগমন করিতে পারিত না। তথাপি কিন্তু, শত শত অশ্বারোহী বুয়র রাজ্যরক্ষা করিবার অভিপ্রায়ে, রাত্রিযোগে কেপ নগরে আসিয়া উপস্থিত হইতে লাগিলেন। কিন্তু, উপর্যুপরি দুই বৎসর কাল অজন্মা হওয়ায়, সেইস্থানের অবস্থা এরূপ হইয়াছিল, যে, তাঁহাদিগের আহারীয় সংগ্রহ করাই কঠিন হইয়া পড়িল। এরূপ অবস্থায় অনন্যোপায় হইয়া, বুয়রগণ আপন আপন স্থানে প্রস্থান করিলেন।

 ১৮০৬ খৃষ্টাব্দের ৪ঠা জানুয়ারি তারিখে, ইংরাজদিগের ছয় সহস্র সৈন্যের সহিত ৬৪ খানি রণপোত একত্র হইয়া,

